
Lìkànɔ ̀a Jòbe wó tɛ Sátànì.  

À tie kɛ ̀ Komba é mbɛò boo tɛ ngo nɛ,̀ boo wó 

tongòà na sì kina à pɛ tóló. Wá buà à pɛ tóló kɛ.̀  

Tie ná kɔ,̀ é ɔɔ̀ tɛ nɔɔ ̀mókɔśɛ ̀kɛ ̀á nɔɔ ̀jókò tɛ Komba 

nɛ,̀ e lɛ ́Jòbe. Komba ɔɔ̀ na banɛ ́jókò àwa bumá ó tɛ ́

À ɓo nɔɔ ̀ làkpe, wà tima a Kombao wó sangìà tɔ ́

ndánda kpóde. Ngó wó wà mbudá ó. Wá ja ngɔ ̀ló à 

na gɔ a sià Komba. Ekɔ,̀ wá gɔ bitɛ.́  

Pe wó gɔ bitɛ Komba koà, Sátànì ngɛ ́wà sítí, é ɓà ye 

kina na gɔ.̀ Wó tɔ ́wá gɔ, wá gɔ, wá gɔ, wá gɔɔɔ… 

Wá kɔtɔ ̀bitɛ Komba.  

Pe Komba é sià Sátànì, é tɛ ́pe : « Ngamò mo ò lɛj̀i 

akà è ? »  

Sátànì tɛ Komba pe : « Ngaà nɛ ̀ma wà pɛ tóló. Ma 

wà nɔɔ́ ̀tɛ na sukèà èe kɔp̀ɛ. » 

Komba tɛ ́ pe : « Mò sìàlɛ Jòbe, bo kɛ ̀bumɛ ́e jókò 

bitɛɛ ̀nɛ ̀kò ? »  

Sátànì tɛ Komba pe : « Yíè, ma à nyì ɛ.́ Á jɛ ̀ kɔ ̀

ngamò àwa mo à banɛ ́jókò. É ndé na geè èe, mo ò 

tɔ pɛ ́èe kɔp̀ɛ.  

Ekɔ,̀ tie kɛ ̀mò ɔ na tɔ pɛ ́tɛ èe náó ɛ,̀ kɔm̀bɛ é bɔtɔ ̀

bumɛ ́bitɛ mò. » Sátànì á ngomà tɛ Komba koà. 

Komba tɛ Sátànì pe : « Yɛḱɛ ̀mo ò mɛɛl̀ɛ koà nɛ,̀ gɔɛ̀, 

mò lɛ ́ɛ.́ Mɛɛ ̀pe é dòto ndé èe kina à na síà gbenyi 

bumɛ ́kɔm̀bɛ e dòto bitɛɛ.̀ Ekɔ,̀ mò ndé a weè ngòbó 

ɛ.̀ Mo ò jɛ ̀kò ? » « Yíè. »  

Sátànì à e. Sátànì à du, á du, á du, á duuu… Á gɔ a 

kɔtɔ ̀bitɛ Jòbe. Á tongòà a mɛɛ ̀tɛ ́sítí kɔp̀ɛ. Á mɛɛ ̀tɛ ́

sítí ná, mɛɛ́,̀ mɛɛ́,̀ mɛɛ́…̀ 

Èe ná koà à mbilìmbilì ná kɔ ̀yíɛ,̀ nɔɔ ̀bi Jòbe á kɔtɔ ̀

bitɛ Jòbe. Ngòbó ɛ ̀ɓà gokò tɛ njɛǵo. É tɛ Jòbe pe : 

« Ma à lɛj̀i jɔ ̀bitɛ wà banà sɔ a mòo. Pe ma sià, wà 

jio wá kɔtɔ.̀ Wá mbɛ ̀wà banà sɔ a mòo kɔp̀ɛ tɛ móò. 

Wá ji sɔ a mò náó kɔp̀ɛ kina. Kɔ ̀ngaà wó ndé a moò 

lè. » 

Ndé na gimɛ ̀tɛ ngòmɛ,́ nɔɔ ̀bi jòbe á kɔtɔ.̀ É tɛ Jòbe 

pe : « Ma à lɛj̀i à nda kɛ ̀là a mòo kɔp̀ɛ wá sangìà ɓo 

ɛ.̀ Ngbe lùngu a uù tɛ kpɛḱɛ.́ A mbɛ ̀nda ná tɛ nyɛḱɛ.̀ 

Ekɔ,̀ a mbɛ ̀là a mòo kɔp̀ɛ tɛ móò. Kɔ ̀ngaà kɛ ̀ma ndé 

a kpì. » 

Pe Jòbe jɛ ̀koà kokò nɛ,̀ ngòbó ɛ ̀a mbɛ ̀tɛ mókò. Á 

dɛ njò ɛ ́tɛ na tongòà tɛ a kugbà là a ngɛó́ pe : « Wó 

jùo lè nɛ ̀à tóló kɛ ̀ndé èe. Makàlà kɛ ̀kɔɛ̀ ma du ndé 

èe kina. E Komba kɛ ̀wà tɔ peè èe kɛ ̀ma wɛɛ̀ tɛ ɛ.̀ 

Makàlà kɛ ̀á ja kina èe náó kɔp̀ɛ. »  

Jòbe á ngomà koà tɛ na lɛmɛ ̀Komba, ndé na bɔtɔ ̀

bumɛ ́bitɛ Komba. 

Ekɔ,̀ à ɓo nɔɔ ̀làkpe, wà tima a Kombao wá bobà na 

gɔ ̀kina bitɛ Komba pena mbì kɛ ̀wó ɔɔ̀ngi na gɔ ̀tɛ ɛ.̀  

Pe wó gɔ bitɛ Komba koà, Sátàni ngɛ ́wó tɔ ́wá gɔ, 

wá gɔ, wá gɔɔɔ… Wá kɔtɔ ̀bitɛ Komba.  

Komba tɛ Sátànì pe : « Ngamò mo ò lɛj̀i akà è ? »  

Sátànì tɛ Komba pe : « Ngaà ma à lɛj̀i à tóló. Ma à 

nɔɔ ̀tɛ na sukèà èe kɔp̀ɛ à pɛ tóló. »  

Komba tɛ ́ pe : « Mò sìàlɛ Jòbe kò ? Bo kɛ ̀ bumɛ ́ e 

jókò bitɛɛ ̀nɛ ̀kò ? Ɓà pe mò mɛɛ̀l̀ɛ tɛ ́sítí, bumɛ ́kɔp̀ɛ 

a dòto bitɛɛ ̀kɔ ̀dótò. » 

Sátànì tɛ Komba pe : « Bumɛ ́ kɔp̀ɛ a dòto bitɛ mò 

àwa mo à banɛ ́jókò, ndé kò à ngòbó ɛ.̀ Tie kɛ ̀é tɛ kò 

tɛ ɛ,̀ kɔm̀bɛ é bɔtɔ ̀bumɛ ́bitɛ mò. » 

Komba tɛ ́pe : « Yɛḱɛ ̀mo ò ngomà koà nɛ,̀ gɔɛ̀, mò lɛ ́

ɛ.́ Mɛɛ ̀pe é dòto tɛ kò. Ekɔ,̀ mò ndé a moò lɛ.́ Mo ò 

jɛ ̀èe kɛ ̀ma manà pe mò ɛ ̀kò ? » « Yíè. » Sátàni á e 

tie bíde kɔ.̀  

Sátànì à du, á du, á du, á duuu… Á gɔ a kɔtɔ ̀ bitɛ 

Jòbe.  

Pe é kɔtɔ ̀bitɛ Jòbe à tie bíde ná koà, á mɛɛ ̀pe Jòbe 

é dòto tɛ ngbe ɓòkɔǹɔ ̀ a ngòbó ɛ.̀ Kò náó a gba 

ngòbó ɛ ̀kɔp̀ɛ, tɛ bàtàkomba tɛ mɛnjàmiyòko tɛ là tɛ 

nye.  

Jòbe ngɛ ́ á dòto kɔ ̀ kɔ ̀ à na kpakà ngòbó ɛ ̀ kɔp̀ɛ.  

Á mu sítí tɛ mimilì.  

Ekɔ,̀ wɔ Jòbe á kɔtɔ ̀bitɛ.́ É tɛ Jòbe pe : « Yɛḱɛ ̀nye a 

wɔtɔ ̀ tɛ mò kokò è ? Yɛḱɛ ̀ koà nɛ,̀ mɛɛ ̀ mò suè 

Komba ndè mò kpapà na kpì, e mbɛ.̀ Àwa sítí kɛ ̀a 

kɔtɔ ̀bitɛ mò nɛ,̀ sítí ná e ko dàdì tɛ mimilì. » Jòbe wɔ ́

ɛ ̀á ngomà tɛ ́koà.  

Jòbe tɛ wɔ ́ɛ ̀pe : « Wópɛ ̀! Mbì kɛ ̀mo ò ngomà koà 

nɛ,̀ e jókò de, e ko sítí. Ngaà ma ndé tie na ngomà tɛ 

Komba sítí. Àwa ma à e èe kɔp̀ɛ kɛ̀ a lɛ̀ji bitɛ Komba 

ɛ,̀ tɛ èe kɛ ̀ ma à ye nɛ,̀ tɛ èe kɛ ̀ ma ye wode ɛ.̀ » 

Jòbe á ngomà tɛ wɔ ́ ɛ ̀ koà, ndé na bɔtɔ ̀ bumɛ ́ bitɛ 

Komba à sítí kɛ ̀a kɔtɔɛ̀ tɛ ́ɛ.̀ 

Ekɔ,̀ bo batà kɛǹɔɔ̀ wó bi Jòbe nɛ,̀ wá kɔtɔ ̀à na dɔ a 

sià Jòbe a èe kɛ ̀ a kɔtɔɛ̀ tɛ ́ ɛ.̀ Wó tɛ jòbe pe : 

« Wooo ! Yɛḱɛ ̀sítí kò á a ngòbò mò là è, pe boo ndé 

a nyì mò kina ! » 

Bi Jòbe batà náó ngó wó ndé na nyì gàje kɛ ̀sítí ná e 

ɓà lɛj̀i ɓo nɛ.̀ Ngó wó dòto kɔ ̀kɔ,̀ tɛɛ̀ɛ̀ɛ… Wó ɓà tɔɔ,̀ 

wó ɓà tɔɔ,̀ wó ɓà tɔɔ ̀… Wó ɓà tɔɔ ̀èe kɛ ̀a kɔtɔɛ̀ tɛ 

Jòbe a ngòbó ɛ ̀nɛ,̀ ndé na ngómà.  

Ekɔ,̀ pe wó tɔɔ ̀ná koà, wó tɛ Jòbe pe : « Nga à sià 

pe Komba á dɔ a bisà mò a èe na sítí kɛ ̀mo à mɛɛ ̀

nɛ.̀ Tɛ pe Komba é nyì wà mɛɛ ̀èe ná wode ? Yɛḱɛ ̀

koà nɛ,̀ àto na mɛɛ ̀ èe na sítí ná. Dudu búmá mò 

kɔp̀ɛ bitɛ Komba, é kpi yùwà a mò. »  

Ngó kɔp̀ɛ wá ngomà tɛ Jòbe koà, ngómà, ngómà, 

ngómà… Wó tɛ Jòbe pe : « Bo é ndé tie na mu sítí à 

tie kɛ ̀é mɛɛ ̀tɛ sítí wode nɛ.̀ » 

Ekɔ,̀ Jòbe ngɛ ́á tɔɔ ̀èe kɛ ̀bí ɔ ̀wó ɓà ngomà tɛ ́ɛ.̀ Á 

tɔɔ,̀ á tɔɔ,̀ á tɔɔ…̀ É tɛ bí ɔ ̀pe : « Tɛ pe ngaà ma nyì 

paki a jókò tɛ sítí wode ? Tɛ pe ma tɛ kpɛḱɛ ́na binjà 

tɛ Komba è ? Ma nɛ ̀ma à ngomà pe i ko sikindi, ma 

à mɛɛ ̀ tɛ Komba sítí wode. Ma ɔɔ̀ngi nɛ ̀ à na geè 

jókò. Ekɛ ̀makàlà kɛ ̀ma à makà kɔ ̀tɛ sítí tɛ sítí. Tie kɛ ̀

kɔɛ̀ ma sià tɛ Komba ɛ,̀ kɔm̀bɛ é manà peè èe ná. »  

Jòbe á ngomà tɛ bí ɔ ̀ koà, ndé na bɔtɔ ̀ bumɛ ́ bitɛ 

komba. 

Tie ná kɔ,̀ Jòbe á jɛ ̀ngòmà. A lɛj̀i jɔ ̀a ye. Komba tɛ ́

pe : « Ngamò, àto na ngomà. E ngaà makàlà kɛ ̀ma à 

tɔ pe mò njò ngòmà lè. »  

Komba tɛ ́ pe : « Tɛ pe ngamò mò tɛ kpɛḱɛ ́ na tɔɔ ̀

kpàje a lè tɛ èe kɔp̀ɛ kɛ ̀ma à mɛɛ ̀nɛ ̀? Tɛ pe mò tɛ 

kpɛḱɛ ́na jɛ ̀tɛ mbì kɛ ̀ma pɔò tɛ tóló kɛ ̀tɛ èe kɔp̀ɛ kɛ ̀

e ɓo ɛ ̀? Tɛ pe mo à nyì kina mbì kɛ ̀ma pɔò tɛ pítímà 

tɛ sɛnɛǹɛ ̀ɛ ̀? Tɛ pe mo ɓà nyì èe náó kɔp̀ɛ ? »  

Komba á yi Jòbe koà. 

Ekɔ,̀ Jòbe tɛ Komba pe : « Koboɛ, ma à nyì èe náó 

wode. » Jòbe ngɛ ́á dòto kɔ ̀kɔ,̀ tɛɛ̀ɛ̀ɛ… É kɔ ̀à na jɛ ̀

èe kɛ ̀Komba ɓà ngomà tɛ ́ɛ.̀ 

Ekɔ,̀ Komba á pò tɛ ngòmɛ ́bitɛ bi Jòbe batào. É tɔ ́

pe : « Ngayi, èe kɛ ̀i ngomà tɛ Jòbe tɛ e lè nɛ,̀ èe ná 

e ko sítí. I ngɔ ̀nyì pe e ndé bo kɛ ̀á tɔɔ ̀kpàje a lè nɛ.̀ 

Makàlà kɛ ̀i gɔ a mɛɛ ̀tɛɛ ̀sàndakà ndè ma kpi yùwà a 

ngi. I à jɛ ̀kò ? »  

Bi Jòbe batà náó tɛ Komba pe : « Nga à jɛ.̀ » 

Ekɔ,̀ èe kɛ ̀ Jòbe ngɛ ́ é ndé na bɔtɔ ̀ tɛ bumɛ ́ bitɛ 

Komba a èe kɛ ̀Sátànì á mɛɛl̀ɛ tɛ ́ɛ,̀ èe ná kɛ ̀Komba 

ngɛ ́á jɛ ̀tɛ jókò bitɛ ́nɛ.̀  

Á tɔ pe Jòbe kpɛḱɛ ́á ngɛ ́ tɛ na bɔtɔ ̀ tɛ kòo kɔp̀ɛ a 

ngòbó ɛ.̀ Á mɛɛ ̀pe Jòbe ndé na geè èe kina. Á mɛɛ ̀

kina pe Jòbe é ju dàdì lɛò, tɛ mókɔśɛ ̀ tɛ wósɛ,̀ tɛ 

mókɔśɛ ̀tɛ wósɛ.̀ Là a ngɛ ́náó wá dɔ dàdì tɛ mimilì.  

Èe kɔp̀ɛ kɛ ̀Komba á tɔ pe Jòbe nɛ,̀ èe náó e ko dàdì 

tɛ mimilì à wɔt́ɔ ̀tie na èe kɛ ̀é ɔɔ̀ngi tɛ a mbɛl̀i ɛ.̀ 

Lìkànɔ ̀a Jòbe wó tɛ Sátànì, ekɔ.̀  

E sasa e : Sàa 

Lìkànɔ ̀kɛ ̀ɓà manà pe atínì mbì kɛ ̀Jòbe á mu tɛ sítí, 

endè, bumɛ ́kɔp̀ɛ bitɛ Komba ɛ.̀ Sítí ná, é ndé na nyì 

gàje kɛ ̀e ɓà lɛj̀i ɓo nɛ,̀ ekɔ.̀ 


